
LYRICS

2.

A te lo pietto - e a me lo core

Sempe sbattenno - fanno ta, ta.

Aje tu paura - ed io dolore,

Tu aspiette morte - io lo campà.

Chino d'arraggia - staje jastemmanno;

Int'a la tana - vorrisse stà.

Io po lo cuorio - mme stò jucanno

Ca da no chiappo - vorria scampà.

Simmo duje schiave - oje sorecì

Iett'io sospire - tu faje  zì, zì.

Simmo duje schiave - oje sorecì

Iett'io sospire - tu faje  zì, zì.

 

3.

Tu rumpe fierre - stracc'io le mmane.

Cerch'io no vaso - tu libertà.

Tu zumpe, io sauto - comm'a no cane,

Tu a sto mastrillo - ed io da ccà.

Ma nfra ste ppene - saje che nce stà?

Tu saporito - aje lo mmorì;

Io ciento morte - aggi'a provà

Pe la speranza - de no bonnì.

Simmo duje schiave - oje sorecì

Iett'io sospire - tu faje  zì, zì.

Simmo duje schiave - oje sorecì

Iett'io sospire - tu faje  zì, zì.

